
ژمارە )1230(  462019/8/20

تی
ڵایە
مە
كۆ

تائێستاش بە چەك
رێگری لە خۆشەویستی نێوان

كچان و كوڕان دەكرێت

توندوتیژی دژ بە ئافرەتان دیاردەیەكی جیهانییە و لەناوچەیەك بۆ ناوچەیەكی دیكە رێژەكەی جیاوازە، بەڵام 
لە هەرێمی كوردستان و بەتایبەتی لە دوای 16ی ئۆكتۆبەر و نەبوونی ناوەندێكی متمانەپێكراو بۆ پاراستنی 
شكۆی خانمان و نەمانی دەسەڵاتی كوردی لە كەركووك رێژەی توندوتیژییەكان لە هەڵكشان بووە. بەرەبەیانی 

رۆژی دووشەممە 29ی تەمووزی 2019 لە گەڕەكی)حەی واستی( شاری كەركوكـ، لە سەربانی ماڵێكی 
گەڕەكەكە كوڕ و كچێك لەلایەن باوكی كچەكەوە بینران، دواتر باوكی كچەكە كوڕەكە بە ناوی )م،م،ك/

لەدایكـبووی)1998( بە چەكی جۆری كڵاشینكۆف كوشت و كچەكەشی لە ترسان لەسەربان خۆی فڕێ دایە 
خوارەوە و بەو هۆیەوە بە سەختی بریندار بوو، لەئێستادا تەرمی گەنجەكە گواستراوەتەوە بۆ پزیشكی دادوەریی 
كەركووك و كچەكەش بە برینداری لە نەخۆشخانەی)جمهووری( كەركووكە و باری تەندروستیشی ناجێگیر بووە.

گوڵان: كۆمەڵایەتی

ئافرەتانـــی  رێكخـــراوی  بەرپرســـی  ئەحمـــەد  نەجیبـــە 
كەركووكـــی پارتـــی دیموكراتـــی كوردســـتان، بەمجـــۆرە 
تیشـــك دەخاتەســـەر كێشـــە كۆمەڵایەتییەكانـــی شـــاری 
ــڕە  ــارەدا پـ ــەو شـ ــك لـ ــتای خەڵـ ــی ئێسـ ــووك: »ژیانـ كەركـ
لـــە كارەســـات و رۆژ بـــە رۆژ كێشـــە كۆمەڵایەتییـــەكان 
روو  بەتایبەتـــی  ئافرەتـــان  كێشـــەی  و  بەگشـــتی 
ناوچـــە  و  كەركـــووك  لـــە  بەداخـــەوە  زیادبوونـــن،  لـــە 
ــێ  ــان بـ ــم كچـ ــدارەی هەرێـ ــتانییەكانی دەرەوەی ئیـ كوردسـ
ئـــەوەی خوێنـــدن تـــەواو بكـــەن، لـــە تەمەنێكـــی بچووكـــدا 
ئـــەو  لەكاتێكـــدا  دەكـــەن،  پـــێ  هاوســـەرگیرییان  بـــەزۆر 
كچانـــە هێشـــتا منداڵـــن و پێویســـتیان بـــە پەروەردەكـــردن و 
ـــان  ـــاڵ و منداڵی ـــیارێتی م ـــە، كەچـــی بەرپرس چاودێریكردن
بەســـەردا دەســـەپێنن، هەربۆیـــە ژیانیـــان پـــڕ گرفـــت و 
ــت،  ــی دێـ ــەڵاق كۆتایـ ــە تـ ــش بـ ــت و زۆرجاریـ ــە دەبێـ كێشـ
ــەورەكان دەدەن،  ــەی گـ ــە باجـــی هەڵـ ــەو منداڵانـ ــف ئـ حەیـ
چونكـــە ئـــەوان كـــە دایـــك و باوكـــی كچـــەن، ئازادیـــی 
خوێنـــدن و ئازادیـــی هەڵبژاردنـــی هاوســـەر بـــە دەســـتی 
خۆیانـــە نـــەك كچەكانیـــان، خـــراپ بەكارهێنانـــی تـــۆڕە 
ــەرهەڵدانی  ــەی سـ ــی دیكـ ــش هۆكارێكـ كۆمەڵایەتییەكانیـ
كێشـــەو گرفتـــە كۆمەڵایەتییەكانـــە كـــە زۆرجـــار دەگاتـــە 
كوشـــتنی كـــچ و ژنانـــی بـــێ‌ ئەزمـــوون، پێویســـتە ســـنوور و 
سانســـۆر هەبێـــت بـــۆ كەمكردنـــەوەی ئـــەو تاوانـــە گەورەیـــە، 
چونكـــە كوشـــتنی ئافـــرەت لـــە كەركـــووك زۆر زیـــادی 
كولتـــووری  و  پـــەروەردە  ســـەرەكیش  هـــۆكاری  كـــردووە، 
ســـەقەتی كۆمەڵگەیـــە، كـــە بەداخـــەوە رۆژانـــە هەواڵـــی 
كوشـــتنی ئافـــرەت بـــە دەســـتی بـــاوك و بـــرا و هاوســـەری 
دەبیســـتین، دواجـــار كوشـــتنەكەش دەدەنـــە پـــاڵ شووشـــتنەوەی 
شـــەرەف و كڕینـــەوەی نامـــووس و كەســـی بكـــوژ داڵـــدە 
دەدرێـــت و دەڵێـــن قەزاوقـــەدەر بـــوو، زۆرجاریـــش ئەوەنـــدە 
ـــا  ـــەن پەن ـــت، دەرەنجـــام ناچـــاری دەك ـــە ژن دەكرێ هەڕەشـــە ل
بـــۆ خۆكوشـــتن و خۆســـووتاندن ببـــات، كـــە خۆكوشـــتن و 

ـــوو،  خۆســـووتاندنیش روویـــدا، دەڵێـــن كێشـــەی دەروونـــی هەب
كـــە خۆیشـــی ســـووتاند، ناڵێـــن پیـــاوەكان گیـــرۆدەی دەردی 
ـــە ئێســـتادا كـــە كەركـــووك  نێرســـالارین، جێگـــەی داخیشـــە ل
ـــە  ـــان ب ـــی شـــارەكە هیـــچ بڕوایەكی ـــەوە، ئافرەتان داگیركراوەت

رێكخراوەكانـــی ئافرەتـــان نەمـــاوە.«
ـــتای  ـــل مامۆس ـــد خەلی ـــان رووداو ماجی ـــە هەم ـــەبارەت ب س
كۆلێـــژی  لـــە  مێـــژوو  بەشـــی  ســـەرۆكی  و  زانكـــۆ 
ـــی زانكـــۆی ســـلێمانی  ـــەروەردەی زانســـتە مرۆڤایەتییەكان پ
گوتـــی: »ئـــەم رووداوە دەرهاویشـــتەی مانـــەوەی هەمـــوو 
بەهـــا كلاســـیكی و كولتـــووری و كۆنخوازییەكانـــی ئاییـــن و 
ـــو ئێســـتاش كار  ـــەی تاوەك ـــەو كۆمەڵ ـــە. ئ ـــی فیوداڵ كۆمەڵ
ــەرەف  ــتەكانی شـ ــە ناتەندروسـ ــەر ورووژاندنـــی چەمكـ لەسـ
و شـــكۆی پیاوســـالاری دەكات. لـــەم ژینگەیـــەدا پیـــاو 
ـــە  ـــەوە هەی ـــا ئەخلاقییەكان ـــوو بەه ـــەر هەم ـــی بەس خاوەنداری
نێزیكییەكـــی  و  زەمینەیەكـــی خۆشەویســـتی  و هەمـــوو 
ژن بـــۆ پیـــاو باڵادەســـتی پیـــاوەو نزمیـــی ژنـــە، بۆیـــە 
ماڵباتـــی ژن لـــەم هاوكێشـــەیەدا سەرشـــۆڕن. ئـــەم پڕەنســـیپە 
نەتەوەكانـــی تـــر ســـەدان ســـاڵە تێیـــان پەڕانـــدووە، بـــەڵام 
ــۆ  ــدان بـ ــارە هەوڵـ ــی. دیـ ــورددا گەرمەیەتـ ــی كـ ــە نەریتـ لـ
پێكگەیشـــتن بـــەو جـــۆرە قاچـــاغ و نهێنییـــە، دەرهاویشـــتەی 
كەپـــت و كڵۆمدانـــی ئازادییـــە. لەكۆمەڵـــی پەرەســـەندوودا 
ـــاندن و  ـــە دەرەوەی رووش ـــە و ل ـــچ نۆرماڵ ـــوڕو ك نێزیكـــی ك
ســـووكایەتییە. لێـــرە كولتوورێكـــی كەپـــت رام كـــراوە و بـــە 
نهێنیـــی كاری خـــۆی دەكات. لەگـــەڵ ئاشكرابوونیشـــی 
كارەســـاتی لـــەو جـــۆرە دەخوڵقـــێ. بـــۆ بڕینـــەوەی ئـــەم 
دیـــاردە دزێـــوە پویســـتمان بـــە ئازادییـــە، پێویســـتمان بـــە 
ئازادیـــی عەقڵـــە، پێویســـتمان بـــە ســـەربەخۆبوونی بڕیـــارە 
ـــە  ـــەدا، پێویســـتمان ب ـــواری گەنجان ـــە خۆشەویســـتی و ئەت ل
دیموكراســـییە، تاوەكـــو بڕیـــاری دۆســـتایەتی و زەواج و 
هاوڕێیەتـــی مانـــای سەرشـــۆڕی و نەنگـــی و ســـووكایەتی 

ــێ. نەگەیەنـ

خراپ بەكارهێنانی تۆڕە 
كۆمەڵایەتییەكانیش هۆكارێكی 

دیكەی سەرهەڵدانی كێشەو گرفتە 
كۆمەڵایەتییەكانە كە زۆرجار 

دەگاتە كوشتنی كچ و ژنانی بێ‌ 
ئەزموون

رۆژانە هەواڵی كوشتنی ئافرەت 
بە دەستی باوك و برا و هاوسەری 

دەبیستین، دواجار كوشتنەكەش 
دەدەنە پاڵ شووشتنەوەی شەرەف 

و كڕینەوەی نامووس و كەسی بكوژ 
داڵدە دەدرێت و دەڵێن قەزاوقەدەر 

بوو

لە ئێستادا كە كەركووك 
داگیركراوەتەوە، ئافرەتانی 
شارەكە هیچ بڕوایەكیان بە 

رێكخراوەكانی ئافرەتان نەماوە

كوشتنی ئافرەت بە پاساو و بیانووی 
جۆراوجۆر بەردەوامە و داوای 
رێگریكردن لەو تاوانە دەكرێت

سەرەڕای هەوڵەكانی رێكخراوە حكوومی و ناحكوومییەكان كوشتنی ئافرەت 
بە پاساو و بیانووی جۆراوجۆر بەردەوامە و توێژەرانی كۆمەڵایەتیش ئاماژە بە 

مەترسییەكانی ئەو دیاردەیە دەكەن و داوای دۆزینەوە رێكارێك دەكەن كە رێگری لە 
زیادبوونی ئەو تاوانە بكات.

گوڵان: كۆمەڵایەتی

بەرەبەیانـــی رۆژی ســـێ شـــەممە رێكەوتـــی 
ــاوی  ــە نـ ــێك بـ ــووزی 2019 كەسـ 30ی تەمـ
)م،م،ع( بـــە ســـێ فیشـــەك خوشـــكەكەی خـــۆی 
لەدایكبـــووی)1986(  )س،م،ع/  نـــاوی  بـــە 
لەبـــەردەم ماڵـــی خۆیـــان كوشـــت. كوژراوەكـــە 
خێزانـــدارە و دایكـــی ســـێ منداڵـــە، بـــە وتـــەی 
كەســـوكاری ماوەیەكـــە تووشـــی نەخۆشـــیی 
پێـــش  رۆژێـــك  چەنـــد  و  بـــووە  دەرونـــی 
ـــی براكـــەی  كوشـــتنی بەهـــۆی كێشـــەی خێزان
لێـــی داوە و ئەویـــش ســـكاڵای لەســـەر تۆمـــار 
ـــر براكـــەی كوشـــتوویەتی، دوای  كـــردووە، دوات
ـــا ئێســـتا  ـــووە و ت ـــە هەڵهات تاوانەكـــەش بكوژەك

دەســـتگیر نەكـــراوە.
فـــازل عومـــەر،  توێـــژەری كۆمەڵایەتـــی 
ـــاردەی كوشـــتنی  ـــە و دی ـــەو تاوان ـــارەی ئ ـــە ب ل
ئافرەتـــان بـــە بیانـــووی جۆراوجـــۆر دەڵێـــت: 
»دیـــاردەی كوشـــتن هەڵقـــوڵاوی كەلتـــوورە 
پەروەردەیەكـــی  سەرەكییەكەشـــی  هـــۆكارە  و 
مرۆڤەكانـــی  بۆیـــە  كەلتوورییـــە،  ســـەقەتی 
نـــاو ئـــەم كەلتـــوورە بـــە نێـــر و مێیـــەوە دەبنـــە 
لەلایـــەن  كـــە  ژنـــان  بەتایبەتـــی  قوربانـــی، 

ـــی  ـــن. بەپێ ـــەوە دەكوژرێ كەســـی نزیكـــی خۆیان
لـــە  پیـــاو  كاردانـــەوەی  واقیـــع  و  پـــەروەردە 
واقیعییـــە و جێبەجێكردنـــی  وادا  دۆخێكـــی 
ئەركێكـــی پەروەردەییـــە، لـــە كاتێكـــدا ئـــەو 
پـــەروەردە و كەلتـــوورە بـــە پیـــرۆز دەزانـــێ. 
ــاو پرۆســـەی پەروەردەییـــدا هـــەر  مـــرۆڤ لەنـ
وەردەگرێـــت، بۆیـــە لـــە قۆناغێكـــدا پێویســـتی 
تـــەواوی  رێكخســـتنی  و  پێداچوونـــەوە  بـــە 
ـــوون، ئەمـــەش  ـــە وەریگرت ـــە ك ـــتانە هەی ـــەو ش ئ
پێویســـتی بـــە كەناڵـــی بەهێـــز هەیـــە، كـــە 
ـــن  ـــر ب ـــە بەهێزت ـــز، مەبەســـت ئەوەی ـــن بەهێ دەڵێی
ــە  ــتا لـ ــا ئێسـ ــەوە تـ ــە بەداخـ ــوور، كـ ــە كەلتـ لـ
ــە  ــوە، بۆیـ ــەوە نەخەمڵیـ ــە ئـ ــەی ئێمـ كۆمەڵگـ
یاســـاش  دەبـــێ  و  روودەدات  وا  تاوانێكـــی 
ـــت.« ـــدا وەربگرێ ـــكاری خـــۆی لەبەرامبەری رێ
و  مەدەنییـــە  چالاكـــی  حوســـێن  ڤیـــان   
ــە  ــەر لـ ــە، ئەگـ ــەر تاوانـ ــاوان هـ ــە: »تـ رایوایـ
ـــا چ  ـــت، ج ـــك بكرێ ـــەر مرۆڤێ ـــە ه ـــەر ب بەرامب
مـــێ و چ نێـــر. بەداخـــەوە تاوانـــی كوشـــتن 
رێـــژەی  زۆرتریـــن  ئافرەتیـــش  بـــووەو  زۆر 
قوربانـــی بەركەوتـــووە. بۆیـــە پێویســـتە بـــە 

 مرۆڤ لەناو پرۆسەی 
پەروەردەیدا هەر وەردەگرێت، 
بۆیە لە قۆناغێكدا پێویستی بە 
پێداچوونەوە و رێكخستنی تەواوی 
ئەو شتانە هەیە كە وەریگرتوون

 تاوانی كوشتن زۆر بووەو 
ئافرەتیش زۆرترین رێژەی 
قوربانی بەركەوتووە. بۆیە 
پێویستە بە دوای سەرچاوە و 
هۆكارەكانیدا بگەڕێین

 پێویستە چاوێك بە شێوازی 
پەروەردەكردنماندا بخشێنین و بە 
هەموو لایەنێكەوە بۆ هوشیاریی 
تاك هەوڵ بدەین و یاساسەروەری 
و ترس لێ یاساشكێنی پەرە پێ 
بدەین

 ئەگەر بە بەرنامەكردنی جددی 
هەبێت، ئەوا دەكرێت بڕیاری كاتی 
تووڕەیی رامانی لەسەر بكرێت و 
زمانێكی نەرم و گفتوگۆ جێگەی 
هەر جۆرە تاوان و توندوتیژییەك 
بگرێتەوە

دوای ســـەرچاوە و هۆكارەكانیـــدا بگەڕێیـــن، كـــە 
زۆر  واتـــە  پەروەردەیـــە،  جـــۆری  ســـەرەكیترینیان 
پێویســـتە چاوێـــك بـــە شـــێوازی پەروەردەكردنمانـــدا 
بخشـــێنین و بـــە هەمـــوو لایەنێكـــەوە بـــۆ هوشـــیاریی 
تـــاك هـــەوڵ بدەیـــن و یاســـا ســـەروەری و تـــرس لـــێ 
یاساشـــكێنی پـــەرە پـــێ بدەیـــن. واتـــە لـــەو بـــوارەدا 
ئەگـــەر بـــە بەرنامەكردنـــی جـــددی هەبێـــت، ئـــەوا 
ـــی لەســـەر  ـــاری كاتـــی تووڕەیـــی رامان ـــت بڕی دەكرێ
بكرێـــت و زمانێكـــی نـــەرم و گفتوگـــۆ جێگـــەی هـــەر 
جـــۆرە تـــاوان و توندوتیژییـــەك بگرێتـــەوە. كاتـــێ 
پـــەروەردە لـــە بونیـــادەوە كەموكـــووڕی و هەڵـــەی 
گـــەورەی تێـــدا بێـــت، ئاكامەكـــەی ئـــەو هەمـــوو 
ـــە  ـــار ب ـــە زۆر ج ـــت، ك ـــە دەبێ ـــژی و دڕندەیی توندوتی
كوشـــتن كۆتایـــی دێـــت. بۆیـــە ئێمـــە پێویســـتمان بـــە 
وەســـتانێك و بیركردنەوەیەكـــی فـــراوان و گشـــتگیر 
هەیـــە بـــۆ هەمـــوو ئـــەو گۆڕانكارییانـــەی كـــە 
هاتـــووە.«  ژیانمانـــدا  ئەمـــڕۆی  حاڵـــی  بەســـەر 
گوتیشـــی: »ســـەرەڕای ئـــەو هەمـــوو پێشـــكەوتنەی 
ـــە رووی خوێنـــدن  ـــە ل ـــدا هەی ـــاری ژیانـــی ژنان ـــە ب ل
ئابـــووری و داهاتـــی  و كاری دەرەوەی مـــاڵ و 
و  چالاكـــی  ســـەرەڕای  هەروەهـــا  ســـەربەخۆ، 
میكانیزمـــی  دۆزینـــەوەی  و  ســـتراتیژی  كاری 
تاوانـــی  هێشـــتا  توندوتیـــژی  بەرەنگاربوونـــەوەی 

كوشـــتنی ژنـــان بەردەوامـــە و لایەنـــی پەیوەندیـــداری 
حكومـــەت و میدیـــا و رێكخراوەكانـــی كۆمەڵگـــەی 
مەدەنـــی دەبێـــت زۆر زیاتـــر و جددیتـــر كار بـــۆ 
هۆشـــیاریی تـــاك و ئاشـــناكردنی بـــە یەكســـانیی 
نێـــر و مـــێ و یەكســـانیی كۆمەڵایەتـــی بكـــەن. 
دەبێـــت گۆڕانـــگاری لـــەو نەریـــت و كەلتـــوورەدا 

بكرێـــت كـــە 
پارێـــزەری شـــەرەفی خێزانێـــك لەژێـــر دەســـتی 
ـــەوە وا  ـــك ب ـــت هـــەر تاكێ ـــت و دەكرێ ـــەك كەســـدا بێ ی
پـــەروەردە بكرێـــت كـــە خـــۆی پارێـــزەری شـــەرەفی 
ـــەوە هـــەردوو رەگـــەز بارمتـــەی  ـــا ل ـــت، جی خـــۆی بێ
ئـــەو سیســـتەمە نەریتییـــە دەبـــن، كـــە بـــەردەوام 

ــەوە. ــێ دەكەوێتـ ــتنی لـ تاوانـــی كەیســـی كوشـ
میدیـــا  و  پەرلەمـــان  و  حكومـــەت  پێویســـتە 
هەســـتن  مەدەنـــی  كۆمەڵگـــەی  رێكخراوەكانـــی 
بـــە رێكخســـتنی پلانێـــك بـــۆ بـــە پڕۆگرامكردنـــی 
بەرەنگاربوونـــەوەی  و  تەندروســـت  پـــەروەردەی 
جێبەجـــێ  پلانەكـــە  پێویستیشـــە  توندوتیـــژی، 
بكرێـــت و تەنیـــا لـــە ژوارچێـــوەی دروشـــمدا نەبێـــت. 
ئـــەو پلانـــە دەبێـــت گۆڕینـــی سیســـتمی پـــەروەردە 
ــت،  ــۆ بگرێـ ــەقام لەخـ ــە و شـ ــاڵ و قوتابخانـ ــە مـ لـ
بەجۆرێـــك كـــە بگونجێـــت لەگـــەڵ ئـــەو رۆشـــنبیرییە 

ــە.«  ــتادا هەیـ ــی ئێسـ ــە واقعـ ــە لـ ــاوەی كـ بـ

گەنجانی كەركووك بە چاوی ئومێدەوە 
لە كابینەی نۆیەمی حكومەتی 

كوردستان دەڕوانن

تی
ڵایە
مە
كۆ

لـــە دوای رووداوەكانـــی 16ی ئۆكتۆبـــەری 2017 و هاتنـــی ســـوپای عێـــراق و حەشـــدی شـــەعبی بـــۆ 
كەركـــووك، رەوشـــێكی ســـەربازی و ئەمنـــی بەســـەر شـــارەكەدا ســـەپێندراوە، ئـــەو رەوشـــەش كوردانـــی 
ـــاری نایاســـایی و نائاســـایی  كەركـــووك و ناوچـــە كوردســـتانییەكانی دەرەوەی هەرێمـــی نیگـــەران كـــردووە، ب
ـــە مـــاوەی مانگـــی كانوونـــی دووەمـــی ئەمســـاڵ تاوەكـــو مانگـــی تەممـــوز،  شـــارەكەش وایكـــردووە، تەنیـــا ل
39 هـــەزار و 286 كـــەس لـــە نەتـــەوەی عـــەرەب بـــۆ ســـەر پارێـــزگای كەركـــووك گواســـتراونەتەوە. ئـــەوەش بـــە 
ـــە  ـــش ل ـــی عەرەبی ـــە و هاوردەكردن ـــی عێراقی ـــی بازرگان ـــی وەزارەت ـــای خۆراك ـــرەی ئامارێكـــی كۆمپانی گوێ
شـــارەكانی عێراقـــەوە بـــۆ نـــاو شـــاری كەركـــووك، لـــە كاتێكدایـــە كـــە بڕیـــارە لـــە ســـاڵی داهاتـــوو هەڵبژاردنـــی 
ئەنجومەنـــی پارێـــزگاكان لـــە كەركـــووك ئەنجـــام بدرێـــت. گەنـــج و لاوی خوێنگەرمـــی كەركووكیـــش داوای 
ــی  ــی حكومەتـ ــەی نۆیەمـ ــری كابینـ ــر چەتـ ــارن لەژێـ ــاوكات خوازیـ ــەن و هـ ــە دەكـ ــەو پیلانـ ــتاندنی ئـ وەسـ

ـــت.  ـــەدی بێ ـــان ب ـــتاندا خەونەكانی كوردس

گوڵان: كۆمەڵایەتی

سەرجەم چین و توێژەكانی 
كەركووك ئومێدی تەواویان بە 
كابینەی نوێی حكومەتی هەرێمە 
كە وەك كابینەكانی پێشوو 
بە چاوی سۆزو خاوەندارێتیی 
راستەقینەی شارەكەوە خزمەت 
بكەن

ئامانجی سەرەكیی یەكەم سەردانی 
فەرمیی شاندی باڵای حكومەتی 
هەرێم بۆ بەغدا ئاساییكردنەوەی 
دۆخی كەركووك بوو

ـــی زانكـــۆ  ـــڕی لق ـــرەدین كارگێ ـــەرێم نەس ـــەرەتا هـ س
و پەیمانگەكانـــی كەركووكـــی یەكێتـــی قوتابیانـــی 
»ســـەرجەم  كـــە  دەكات  ئـــەوە  باســـی  كوردســـتان، 
چیـــن و توێژەكانـــی كەركـــووك ئومێـــدی تەواویـــان 
بـــە كابینـــەی نوێـــی حكومەتـــی هەرێمـــە كـــە وەك 
ـــی  ـــە چـــاوی ســـۆزو خاوەندارێتی ـــی پێشـــوو ب كابینەكان
راســـتەقینەی شـــارەكەوە خزمـــەت بكـــەن.« هـــاوكات 
ســـەردانی  یەكـــەم  ســـەرەكیی  »ئامانجـــی  دەڵێـــت: 
فەرمیـــی شـــاندی بـــاڵای حكومەتـــی هەرێـــم بـــۆ 
بـــوو،  كەركـــووك  دۆخـــی  ئاســـاییكردنەوەی  بەغـــدا 
ـــاواز  ـــوردی جی چونكـــە كوردســـتانییان و دەســـەڵاتی ك
لـــە عێراقییـــەكان لـــە داهاتـــووی كەركـــووك دەڕوانـــن، 
ســـەرەڕای ئـــەوەی ئێســـتا كەركـــووك بەنـــاو لـــە ســـەر 
عێراقـــە، بـــەڵام لـــە دوای پرۆســـەی ئازادیـــی‌ عێراقـــەوە 
هەتاكـــو ئێســـتا لەلایـــەن حكومەتـــی هەرێمـــەوە ســـەدان 
شـــارەكە  بـــۆ  خزمەتگـــوزاری  گـــەورەی  پـــرۆژەی 

ــراوە.«  ــێ كـ جێبەجـ
دەكات  ئـــەوەش  بـــۆ  هێمـــا  نەســـرەدین  هــــەرێم 
ــەوكات  ــە ئـ ــش كـ ــی داعـ ـــەرەتای هێرشـ ــە س ــە »لـ كـ
هێـــزی  بـــوون،  هەڵاتنـــدا  لـــە  عێراقییـــەكان  هێـــزە 
پێشـــمەرگەی كوردســـتان ســـنوورەكانی كەركووكیـــان 
كوردســـتان  خاكـــی  لـــە  پارێزگارییـــان  و  پاراســـت 
برینداریـــان  هـــەزاران  و  شـــەهید  ســـەدان  و  كـــرد 
ئومێـــدی  كەركووكـــی  دا.« گوتیشـــی: »ئێمـــەی 
كوردســـتان  هەرێمـــی  حكومەتـــی  بـــە  تەواومـــان 

ر هەیـــە بـــە ســـەرۆكایەتیی ڕێـــزدار كاك  و مســـر
كۆتایـــی  كـــە  بـــە بارزانـــی 

نەهامەتییەكانـــی كەركـــووك بێـــت و كەركـــووك بـــۆ 
دەســـەڵاتی حكومەتـــی  لەژێـــر چەتـــری  هەمیشـــە 
هەرێمـــی كوردســـتاندا ئـــارام و ســـەقامگیر بێـــت.«
ڤیـــان نەســـرەدین دەرچـــووی زانكۆیـــە و ســـەرەتا 
دەستخۆشـــی لـــە كابینـــەی نۆیـــەم دەكات، بـــەوەی 
ــە رۆڵ و  ــەم كابینەیـ ــرەت لـ ــری ئافـ ــێ وەزیـ ــە »سـ كـ
پێگـــەی دیاریـــان پـــێ دراوە و هیـــوادارم بـــە هەمـــان 
بیركردنـــەوە لـــە دامودەزگاكانـــی دیكـــەدا كار بكرێـــت.« 
گوتیشـــی: »ئومێـــدەوارم لەكابینـــەی نـــۆ زیاتـــر كار 
ــە  ــت لـ ــان بكرێـ ــی ئافرەتـ ــتنی مافەكانـ ــەر پاراسـ لەسـ
كوردســـتان و یاســـای بەرەنگاربوونـــەوەی توندوتێـــژی 
دژی ژنـــان بـــرەوی پـــێ بدرێـــت و یەكســـانی بچەســـپێت 
لـــەم چـــوار ســـاڵەدا، ئێســـتاش ئومێدێكـــی زۆرمـــان 
ـــز كاك مســـرور  ـــم بەڕێ ـــی هەرێ ـــە ســـەرۆكی حكومەت ب
بارزانـــی هەیـــە لـــە هەمـــوو بوارەكانـــدا و بـــە ســـەیركردنی 
زۆر  دەســـتكەوت  دەكـــرێ،  چـــاوەڕوان  رابردوویـــان 
گەلەكەمـــان  بـــە  گـــەورە 
كچێكـــی  وەك  ببەخشـــن، 
گەنـــج و دەرچـــووی زانكـــۆش 
ــەزراوم و  ــتا دانەمـ ــا ئێسـ ــە تـ كـ
نەڕەخســـاوە،  بـــۆ  كارم  هەلـــی 
ئومێـــدم هەیـــه لەســـایەی ئـــەم 
بـــەدی  خەوەنەكانـــم  كابینـــەدا 
ســـەرۆكی  هیواداریشـــم  بێـــت. 
حكومەتـــی هەرێمـــی كوردســـتان 

بـــۆ  بێـــت  كەركـــووك  ســـەر  لـــە  تـــەوای  چـــاوی 
ئاوەدانكردنـــەوە و ئاســـاییكردنەوەی دۆخـــی شـــارەكە 

ــن.« ــوودەیی بژیـ ــە ئاسـ ــەش بـ ــا ئێمـ تـ
لقـــی  كادیـــری  جەبـــاری  حەكیـــم  مەریـــوان 
ســـەرەتا  كوردســـتان،  دیموكراتـــی  پارتـــی  19ی 
ئـــەوە دەكات كـــە »ئـــەو وزە و لێهاتوویـــی  باســـی 
و داهێنانـــەی لـــە گەنجانـــدا بـــەدی دەكرێـــت، بـــێ 
بڕەخســـێندرێت.  بـــۆ  دەرفەتیـــان  ئەگـــەر  وێنـــەن 
زۆربەیـــان  كوردســـتان  گەنجانـــی  بەداخـــەوە  بـــەڵام 
گـــەش،  دواڕۆژێكـــی  بەدیهێنانـــی  لـــە  دوودڵـــن 
لەســـەرووی هەموویانـــەوە،  هۆكارەكانیشـــی زۆرن و 
نەبوونـــی  و  كۆمەڵایەتـــی  دادپەروەریـــی  نەبوونـــی 
بـــۆ  پـــان  نەبوونـــی  جێگـــر،  پتـــەو  ئابوورییەكـــی 
دامەزرانـــدن لەســـەر بنەمـــای كێبڕكـــێ، بڵاوبوونـــەوەی 
نێـــو  ناكۆكیـــی  مەحســـوبیەت،  و  مەنســـوبیەت‌ 
پارتـــەكان، بوونـــی رێكخـــراوی تیرۆریســـتیی داعـــش، 
نەبوونـــی بەرچاوڕوونیـــی لـــە دواڕۆژی كوردســـتان ‌و 
ســـەربەخۆیی، نەبوونـــی یاســـایەكی كاری گونجـــاو 
كـــە هێـــزی كار هەســـت بـــكات مافـــی پارێـــزراوە، 
ــە  ــان بـ ــدی زۆرمـ ــەڵام ئومێـ ــەكان زۆرن، بـ ــە كێشـ واتـ
كابینـــەی نۆیـــی حكومەتـــی هەرێمـــی كوردســـتان 
بەتوانـــا  و  گەنـــج  ســـەركردەیەكی  چونكـــە  هەیـــە، 
دەكات،  كابینەكـــە  ســـەرۆكایەتیی  بەئەزمـــوون  و 
دڵنیاشـــین كـــە كابینـــەی نـــۆێ بـــە ســـەرۆكایەتیی 
رێـــزدار مســـرور بارزانـــی هێـــز و توانـــای گەنجـــان 
وەگـــەڕ دەخـــات بـــۆ بەرەوپێشـــچوونی كوردســـتان و 
هیواداریـــن هەلـــی كاریـــش بدۆزرێتـــەوە بـــۆ گەنجـــان، 
چونكـــە تـــا ئێســـتا لـــە بچووكتریـــن حـــەز و ئـــارەزووە 

كەركووك كوردستانییە و 
پێویستی بە ئاوڕدانەوەی جددی 
هەیە و ئومێدم هەیە كابینەی 

نۆیەم ببێتە جێگای ڕەزامەندیی 
گەنجانی كەركووك و ناوچە 

كوردستانییەكانی دەرەوەی ئیدارەی 
هەرێم

ئێمەی كەركووكی ئومێدی تەواومان 
بە حكومەتی هەرێمی كوردستان 
هەیە بە سەرۆكایەتیی ڕێزدار 

كاك مسرور بارزانی كە كۆتایی بە 
نەهامەتییەكانی كەركووك بێت 

ــوادارم  ــن.« گوتیشـــی: »هیـ ــانییەكانیان بێبەشـ ئینسـ
ـــت، چونكـــە  ـــووك نەبڕدرێ ـــە كەرك ـــاوكاری ل دەســـتی ه
كەركـــووك كوردســـتانییە و پێویســـتی بـــە ئاوڕدانـــەوەی 
جـــددی هەیـــە و ئومێـــدم هەیـــە كابینـــەی نۆیـــەم ببێتـــە 
ـــی كەركـــووك و ناوچـــە  ـــی گەنجان ـــگای ڕەزامەندی جێ

هەرێـــم.« ئیـــدارەی  دەرەوەی  كوردســـتانییەكانی 
رۆژنامەنـــووس هـــۆزان حەیـــدەری، ســـەبارەت بـــە 
هەمـــان پـــرس دەڵێت: »دانیشـــتووانی ناوچـــە دابڕاوەكان 
چاوەڕوانـــن لـــەم كاتـــە پـــڕ لـــە ئاڵۆزییـــە ئـــەم خاڵانەیـــان 
ــەو  ــنەكردنی ئـ ــەم، بێبەشـ ــۆ جێبەجـــێ بكرێـــت: یەكـ بـ
گەڕەكـــە كوردییانـــە لـــە خزمەتگـــوزاری كـــە لەلایـــەن 
ــراون. دووەم،  ــەش كـ ــە بێبـ ــاری كەركووكـ ـــدارەی شـ ئی
وەرگرتنـــی دەرچووانـــی پۆلـــی دوازدەی ئامادەیـــی لـــە 
زانكـــۆ و پەیمانگاكانـــی ھەرێـــم و پێدانـــی كورســـی لـــە 
خوێندنـــی بـــاڵا )ماســـتەر و دكتـــۆرا( بـــە ژمارەیـــەك 
زانكـــۆی  لـــە  تاوەكـــو  زانكـــۆ،  دەرچووانـــی  لـــە 
ـــاد  كەركـــووك بتوانرێـــت دابمەزرێـــن و رێـــژەی كـــورد زی
بـــكات. چونكـــە رۆژ لـــەدوای رۆژ لـــە فەرمانگـــە 
حكوومییەكانـــی كەركـــووك كوردێـــك لا دەبرێـــت و 
دادەنرێـــت.«  گوتیشـــی:  لـــە جێگـــەی  عەرەبێـــك 
»گەورەتریـــن رووخـــان ئەمســـاڵ لـــە خوێندنـــی كـــوردی 
ـــە  ـــژەی دەرچـــووەكان ل ـــووك، چونكـــە رێ ـــە كەرك ـــوو ل ب
ســـەدا ١٥ بـــوو، هەروەهـــا ئـــەو گەڕەكانـــەی كـــە كـــوردی 
ـــن  ـــب دەكرێ ـــوو تەعری ـــە ھەزاران بیان ـــتەجێن، ب ـــێ نیش ل
و رۆژانـــە ھەوڵـــی دەركـــردن و رووخانـــی خانووەكانـــی 
كـــوردەكان دەدرێـــت لەلایـــەن ئـــەو دەســـەڵاتەی كـــە 
ئێســـتا خاوەنـــی شـــارەكەن و هەمـــوو غەدرێـــك لـــە 
كـــورد و هەمـــوو ئاســـانكارییەك بـــۆ عـــەرەب دەكـــەن.


